
ADMINISTRACION LOCAL

MUNICIPAL
CARINO

Bolsa de traballo traballador/a social

Por Resolucion Alcaldia 37/2026 de data 10/02/2026 aprobaronse as bases reguladoras da convocatoria do proceso
de seleccion para a creacion dunha bolsa de traballo de traballador/a social e que se transcriben a continuacion:

PRIMEIRO: Aprobar as BASES QUE REXERAN A CONVOCATORIA DE PROCESO DE SELECCION PARA A CREACION DE
BOLSA DE TRABALLO PARA TRABALLADOR/A SOCIAL (PERSOAL LABORAL TEMPORAL) (EXPDTE 2026/E001/000002):

1.- OBXECTO DA CONVOCATORIA

O obxecto da presente convocatoria é a seleccion das persoas aspirantes coas que constituir unha bolsa de traballo a
que acudir, para 0 nomeamento como persoal laboral temporal (grupo A, subgrupo A2) na categoria de traballador/a social,
nos supostos de vacantes, acumulacién de tarefas, vacacions, incapacidades temporais, permisos, licenzas, etc do cadro
de persoal.

Na actualidade existen dlas prazas correspondentes a persoal laboral fixo. Para o exercicio das funciéns e competen-
cias en termos razoables e tamén en atencion aos recursos disponibles, resulta imprescindible a cobertura destas prazas
nos supostos de vacacions, baixas, etc. especificamente neste momento no que atinxe ao funcionamento deste servizo
esencial no concello, polo que resulta perentoria a consitucion dunha bolsa de traballo. Tratase de cumprir coa legalidade
e prestar os servizos ao cidadan da maneira mais efectiva da que o concello é capaz. Desta maneira, danse as duas ca-
racteristicas esixidas para a cobertura: tanto a consideracion de urxente e inaprazable como a de esencialidade do servizo.

A seleccion de traballador/a sera para o desenvolvemento das funciéns e tarefas especificas da especialidade profe-
sional correspondente.

2.- SISTEMA DE SELECCION
O sistema de seleccion sera o de oposicion e rexerase polo establecido nestas bases.
Seran, tamén de aplicacion neste proceso selectivo as seguintes normas, de rango legal e regulamentario:

-Texto refundido da Lei do estatuto basico do empregado publico, aprobado por Real decreto lexislativo 5/2015, do 30
de outubro (TRLEBEP).

-Real decreto lexislativo 2/2015, de 23 de outubro, polo que se aproba o texto refundido da Lei do Estatuto dos
Traballadores.

-Lei 2/2015, do 29 de abril, do emprego publico de Galicia (LEPG).
-Lei 7/1985, do 2 de abril, reguladora das bases do réxime local (LRBRL).

-Texto refundido das disposiciéns legais vixentes en materia de réxime local, aprobado por Real decreto lexislativo
781/1986, do 18 de abril (TRRL).

-Real decreto 896/1991, do 7 de xuno, polo que se establecen as regras basicas e programas minimos a que debe
axustarse o procedemento de seleccién dos funcionarios de administracién local.

De forma supletoria aplicarase:

-Regulamento xeral de ingreso do persoal ao servizo da administracion xeral do Estado e provision de postos de traballo
e promocién profesional dos funcionarios civis da administracion xeral do Estado, aprobado por Real decreto 364/1995,
do 10 de marzo (RXIAE).

-Decreto 95/1991, do 20 de marzo, polo que se aproba o Regulamento de seleccion do persoal da administracion da
Comunidade Autémoma de Galicia (RSPAG).

-Real decreto 2271/2004, do 3 de decembro, polo que se regula o acceso ao emprego publico € a provision de postos
de traballo de persoas con discapacidade.

-Lei 39/2015, de 1 de outubro, do procedemento administrativo comun das administracions publicas (LPAC).

-Lei 40/2015, do 1 de outubro, de réxime xuridico do sector publico (LRXSP).

-Restantes normas e disposicions de aplicacion.

3.- REQUISITOS DOS/AS ASPIRANTES.

Para poder participar no proceso selectivo, as persoas aspirantes teran que reunir os seguintes requisitos:

a) Ter nacionalidade espanola, ou ter nacionalidade doutro Estado sempre que se cumpran os requisitos do artigo
artigo 57 do RDL 5/2015, de 30 de outubro, polo que se aproba o texto refundido da Lei do Estatuto Basico do Empregado
Publico, respecto do acceso ao emprego publico de nacionais doutros estados.

b) Posuir as capacidades e aptitudes fisicas e psiquicas que sexan necesarias para o desempeno das correspondentes
funciéns ou tarefas que son obxecto do correspondente contrato.

c) Ter cumpridos os dezaseis anos de idade e non exceder, no seu caso, da idade maxima de xubilacién forzosa.

d) Non ter sido separado/a mediante expediente disciplinario do servizo de calquera das Administracions Publicas
ou dos drganos constitucionais ou estatutarios das Comunidades Auténomas, nin atoparse en inhabilitacién absoluta ou
especial para empregos ou cargos publicos por resolucion xudicial, para o acceso ao corpo ou escala de funcionario, ou
para exercer funciéns similares as que desempefnaba no caso de persoal laboral, no que houbese estado separado ou
inhabilitado. No caso de ser nacional doutro Estado, non atoparse inhabilitado/a ou en situacion equivalente nin ter sido
sometido/a a sancién disciplinaria ou equivalente que impida, no seu Estado, nos mesmos termos 0 acceso ao emprego
publico.

e) Non estar incurso/a en causas de incompatibilidade de conformidad eco establecido na Lei 53/1984, de 26 de
decembro, de incompatibilidades do persoal ao servizo das administraciéns publicas.

f) Estar en posesion ou en condicions de obtelo na data na que remate o prazo de presentacion de solicitudes, da
titulacién universitaria de grao ou diplomatura en Traballo social ou equivalente. As titulacions non expedidas en Espana
deberan estar debidamente convalidadas polo Ministerio de Educacion do estado Espanol.

g) Estar en posesion do nivel de Celga 4, ou acreditacion do cofiecemento de lingua galega equivalente, ou estar en
condiciéns de obtelo antes do remate do prazo de presentacion de instancias. A dita acreditacidon de lingua galega reali-
zarse de conformidade ao previsto na normativa de aplicacion, con suxeicion ao Sistema de Certificacion de Lingua Galega
(CELGA) actualmente vixente, ou as suas certificacions equivalentes, debidamente homologadas polo érgano competente
en materia de politica linguistica da Xunta de Galicia (nos termos do previsto na Orde de 16 de xullo de 2007 e Orde do 10
de febreiro de 2014, que modifica a anterior, ao respecto dos certificados oficiais acreditativos dos niveis de conecemento
da lingua galega).

Todos os requisitos anteriores deberan terse no momento de rematar o prazo de admision de solicitudes e consevaran-
se polo menos ata a data do nomeamento, coa exclusién do especificado no apartado f).

4.- ACCESO A PROFESIONS, OFICIOS E ACTIVIDADES QUE IMPLIQUEN CONTACTO HABITUAL CON MENORES E EXERCICIO
DESTAS.

De conformidade co artigo 13.5 da Lei organica 1/1996, do 15 de xaneiro, de proteccion xuridica do menor, sera
requisito para o acceso as profesions, oficios e actividades que impliquen contacto habitual con menores, e para o exercicio
destas, non estar condenado por sentenza firme por algln delito contra a liberdade e indemnidade sexual, que inclie a
agresion e abuso sexual, acoso sexual, exhibicionismo e provocacion sexual, prostitucion e explotacion sexual e corrupcion
de menores, asi como por trata de seres humanos. Para estes efectos, quen pretenda o acceso a tales profesions, oficios
ou actividades debera acreditar esta circunstancia mediante unha certificacion negativa do Rexistro Central de delincuentes
sexuais.

5.- PUBLICIDADE E PARTICIPACION.

As presentes Bases integras publicaranse no taboleiro de anuncios da sede electrénica municipal, enviandose asema-
de ao Boletin Oficial da Provincia de A Coruna (BOP).

Os resultados das probas, asi como as citacidons e emprazamentos aos aspirantes, levarase a cabo a través do tabo-
leiro de anuncios da sede electrénica municipal.

A participacion no proceso selectivo realizarase a través de chamamento publico mediante a publicacion destas bases
completas no taboleiro de anuncios da sede electrénica municipal, e no Boletin Oficial da Provincia.

6.- PRESENTACION DE SOLICITUDES PARA TOMAR PARTE NO PROCESO SELECTIVO.

As solicitudes para tomar parte no proceso dirixiranse a Alcadia-presidencia deste Concello, e presentaranse na sede
electrénica do Concello https://sede.concellodecarino.gal ou nalgun dos lugares previstos no artigo 16.4 da Lei 39/2015,

de 1 de outubro, do Procedemento Administrativo Comun das AAPP no prazo de (10) DEZ DIAS HABILES, contados a partir
do dia seguinte ao da publicacion do anuncio da convocatoria no Boletin Oficial da Provincia.

As persoas con discapacidade deberan facelo constar na solicitude, indicando se precisan adaptacions para realizar as
probas. Os/as aspirantes que tefian a condicion legal de discapacitados, con grao igual ou superior ao 33 por cento, teran
que presentar certificacion dos 6rganos competentes que acrediten tal condicién e a compatibilidade co desempeno das
tarefas e funciéns correspondentes a praza a que se opte.

As persoas aspirantes farén constar na instancia que retunen todos os requisitos sinalados na Base terceira, € ache-
garan a seguinte documentacion:
a) Modelo de instancia debidamente cuberto e asinado (Anexo )
b) D.N.I, pasaporte ou documento de identificacion equivalente e acreditativo da nacionalidade do aspirante.
c) Titulacion esixida na presente convocatoria.
)

¢) No seu caso, acreditacion do conecemento da lingua galega, nivel Celga 4 ou equivalente.
7.- ADMISION/EXCLUSION DE ASPIRANTES.

Rematado o prazo de presentacion de instancias, a Alcaldia ditara resolucién, que se publicara no taboleiro de anuncios
da sede electrénica municipal declarando aprobada a lista provisional de admitidos/as e excluidos/as e outorgando un
prazo maximo de 2 dias naturais para que os/as excluidos/as aleguen o que consideren. Se o Ultimo dia do prazo é inhabil,
estenderase ata o seguinte dia habil.

Resoltas as reclamacions publicarase a lista definitiva no taboleiro de anuncios da sede electronica municipal ou
darase por definitiva a lista provisional se non houbera reclamaciéns ou se estas non foran suficientes para a suda consi-
deracién. De non existir aspirantes excluidos, a Alcaldia podera elevar a definitiva a lista provisional na mesma resolucién
de aprobacion.

O feito de figurar incluido/a na relacién de admitidos/as non prexulga que se lles reconeza 6s interesados a posesion
dos requisitos esixidos no procedemento selectivo convocado, que deberan ser xustificados documentalmente como paso
previo a contratacion que corresponda.

8.- TRIBUNAL DE SELECCION.

Os tribunais, cuxa composicién se adecuara aos criterios de imparcialidade, paridade e profesionalidade, asi como aos
restantes requisitos previstos, ao efecto, pola normativa de aplicacion (artigos 60 do Texto refundido da Lei do Estatuto
Basico do Empregado Publico e 59 da Lei de Emprego publico de Galicia) seran momeados por resolucion de alcaldia, que
se publicara de forma conxunta a aprobacion da listaxe definitiva de persoas admitidas e excluidas, e estaran conformados
polos seguintes integrantes:

-Presidenta/e (titular e suplente): Unha/un funcionario/a de carreira ou laboral fixo pertencente a un corpo ou escala
para ingreso no cal se requira titulacion igual ou superior & do posto da convocatoria.

-Vogais (titulares e suplentes): tres funcionarios/as de carreira ou laboral fixo con titulacion igual ou superior & do posto
da convocatoria.

-Secretario/a: un funcionario/a designado polo 6rgano competente.

Non poderan formar parte dos tribunais o persoal de seleccion ou designacion politica, os funcionarios interinos e o
persoal eventual. Tampouco poderan formar parte dos érganos de seleccion de funcionarios de carreira ou persoal laboral,
aqueles empregados publicos que realizasen tarefas de preparacion de aspirantes a probas selectivas nos cinco anos
anteriores a publicacion da correspondente convocatoria. O tribunal podera dispofer a incorporacion, nos supostos en que
asi o estime oportuno (previo acordo formal adoptado ao respecto) e aos efectos da asistencia/colaboracién na sua ac-
tuacion ou traballos propios de asesores; que actuaran con voz pero sen voto, limitandose ao exercicio das especialidades
técnicas/profesionais en base as cales foran requiridos para o dito asesoramento.

O Tribunal non podera constituirse nin actuar sen a asistencia de polo menos tres dos seus membros, xa sexan titu-
lares ou suplentes, e en todo caso requirese a asistencia do/a Presidente/a e do/a Secretario/a ou dos seus suplentes.

Os membros do Tribunal deberan absterse de intervir notificandoo a Alcaldia cando concorran neles algunha das
circunstancias previstas no artigo 24 da Lei 40/2015 de 1 de octubre, de Réxime Xuridico do Sector Publico.

O/A Presidente/a podera requirir aos membros do mesmo declaracion expresa de non atoparse incursos en causa
de abstencion. Asi mesmo os aspirantes poderan recusar aos membros do Tribunal cando concorran as circunstancias
previstas no paragrafo anterior.

Os membros do Tribunal son persoalmente responsables do cumprimento das bases da convocatoria e da suxeicion
aos prazos establecidos para a realizacion e valoracion das probas e para a publicacién dos seus resultados.

O Tribunal podera resolver as dubidas que se presenten e tomar os acordos necesarios para o bo desenvolvemento do
proceso selectivo.

9.- PROCEDEMENTO DE SELECCION.
PRIMEIRA PROBA:

-De caréacter tedrico practico, obrigatoria e eliminatoria: Consistira en contestar, por escrito un cuestionario tipo test de
caracter teérico practico de 70 preguntas, con catro respostas alternativas das que so unha sera a correcta, sobre o contido
do programa da convocatoria contido no Anexo Il das presentes bases. O tempo maximo para realizar este exercicio sera
de 90 minutos. Cada resposta correcta sumara 1 punto. A puntuacién maxima sera de 70 puntos. Non descontaran as
respostas incorrectas nin as en branco. Para superar a proba sera necesario que as persoas aspirantes acaden un minimo
de 35 puntos.

SEGUNDA PROBA:

-Proba de conecemento da lingua galega: Proba de conecemento da lingua galega. As persoas aspirantes que non
acreditasen estar en posesion do nivel Celga 4 ou equivalente deberan facer unha proba eliminatoria que se valorara co
resultado de APTO/A ou NON APTO/A. A proba consistira na traducién directa e inversa dun ou varios textos, en castelan e
galego, nun tempo maximo de 30 minutos e sen axuda de dicionario. Os textos seran escollidos polo Tribunal cualificador
inmediatamente antes de celebrarse a proba, correspondéndolle ao Tribunal a fixacién do nivel de cofiecemento esixido
para superar esta proba. Os aspirantes que non superen esta proba quedaran excluidos do proceso.

Quedaran exentas da realizacion desta proba aquelas persoas que, coa presentacion da instancia, acrediten, estar en
posesion do Celga 4 ou equivalente.

10.- DESENVOLVEMENTO DO PROCESO SELECTIVO

Os exercicios e probas practicaranse nun chamamento unico, sendo excluido do proceso selectivo quen non compareza,
calquera que sexa a causa, salvo prevision normativa especifica de rango superior. O chamamento para o inicio das probas
realizarase por orde alfabético do primeiro apelido de cada un das persoas aspirantes. As persoas aspirantes deberan
acreditar a sua personalidade coa exhibicion do documento nacional de identidade ou pasaporte. O tribunal publicara os
sucesivos anuncios de celebracion dos seguintes exercicios no Taboleiro electrénico de edictos do Concello.

Para os efectos da orde de actuacién das persoas aspirantes terase en conta a letra resultante do ultimo sorteo ao que
se refire 0 Decreto 95/1991, do 20 de marzo, polo que se aproba o Regulamento de seleccion de persoal da Administracion
da Comunidade Auténoma de Galicia.

Concluido o proceso selectivo, o érgano de seleccion fara publica, no taboleiro de anuncios da sede electronica a
relacion das persoas aspirantes que o superasen, con indicacién da puntuacién obtida.

O Tribunal adoptara as medidas necesarias para garantir o anonimato das persoas candidatas na fase de oposicion.

O Tribunal podera excluir a aquelas persoas opositoras en cuxas follas de exame figuren nomes, trazos, marcas ou
signos que permitan conecer a identidade das persoas aspirantes.

As persoas interesadas poderan presentar reclamacions as puntuacions provisionais da fase de oposicién no prazo
de 3 dias habiles, contados desde o dia seguinte a sua publicacién no taboleiro de anuncios da sede electrénica do
concello de Carino. A presentacion das reclamaciéns realizarase na forma que se indique na publicacién das puntuaciéns
provisionais. A vista das reclamaciéns presentadas, o 6rgano de seleccién aprobaré e publicara as puntuaciéns definitivas

no taboleiro de anuncios da sede electronica do concello de Carino.

11.- CUALIFICACION FINAL.

A cualificacion definitiva da oposicion sera o resultado da suma das puntuaciéns outorgadas polo tribunal en cada un
dos exercicios que componen a fase de oposicion. De tal xeito, despois de rematar as probas, o tribunal propora a forma-

cién da bolsa de emprego pola suma total das puntuacions asignadas na oposicion empezando pola persoa aspirante que
obtivera a maior puntuacion.

O empate resolverase mediante sorteo publico ante a lo menos dous membros do Tribunal sendo un deles necesaria-
mente o Secretario/a do mesmo.

12.- BOLSA DE TRABALLO E CHAMAMENTO DOS ASPIRANTES

A bolsa de traballo estara conformada en primeiro lugar polos aspirantes ordeados por orde descendente das puntua-
ciéns acadas no proceso selectivo (nos supostos de empate, aplicarase o criterio de desempate fixado nestas bases).

Esta bolsa tera por obxecto habilitar unha listaxe de aspirantes & que se acudira, nos supostos legais procedentes e
con arranxo as modalidades de emprego correspondentes, para futuras e xustificadas incorporacions de persoal temporal
con equivalente condicion profesional & do seleccionado na convocatoria e proceso selectivo dos que se derive a dita bolsa.

12.1.- SUPOSTOS E AMBITO DE APLICACION

O recurso a esta bolsa, para a incorporacion do persoal pretendido, debera cinguirse e adecuarse aos supostos, cri-
terios, requisitos e modalidades/tipoloxias contractuais previstas, segundo o caso, pola normativa aplicable ao efecto en
cada momento; e, concretamente, e segundo o marco normativo actualmente vixente, ao disposto nos artigos 10 e 11 do
Texto Refundido da Lei do Estatuto Basico do Empregado Publico (TRLEBEP); 23 a 27 da Lei 2/2015 do emprego publico
de Galicia (LEPG); Texto Refundido do Estatuto dos Traballadores (TRET); e Lei de Orzamentos Xerais do Estado de cada
exercicio (ou aqueloutras disposiciéns analogas/concordantes vixentes en cada momento).

No expediente correspondente debera figurar a descricion e xustificacion da necesidade temporal cuxa cobertura se
pretenda; debendo acreditarse/xustificarse a efectiva concorrencia da urxencia e/ou aqueloutros supostos ou circuns-
tancias excepcionais que, segundo a normativa vixente no momento, permitirian a incorporacion do persoal temporal
pretendido. Coa acreditacion, asemade, por parte da Intervencién Municipal, da existencia de crédito adecuado e suficiente.

O obxecto das ditas incorporacions temporais sera a realizacion das funciéns/tarefas propias das prazas/postos/
categorias a desempenar (nos termos do legalmente definido ao efecto, e con arranxo a capacitacion profesional, legal e
formativa inherentes), segundo as necesidades de servizo que as tenan motivado.

12.2.- VIXENCIA

A creacion e entrada en vigor destas bolsas anulara calquera outra de obxecto e/ou caracteristicas equivalentes que
poida existir no Concello, e tera unha vixencia de CATRO ANOS (contados dende o dia seguinte ao da publicacion da resolu-
cién aprobatoria da bolsa). Non obstante, quedaran anuladas automaticamente, antes da finalizacién da dita vixencia, coa
entrada en vigor efectiva doutra bolsa con obxecto e/ou caracteristicas equivalentes; xa sexa por convocatoria especifica
ao efecto (por terse esgotado a aqui regulada, ou por calquera outra causa debidamente acreditada), ou ben porque se
derive da convocatoria de novos procesos selectivos.

12.3.- FUNCIONAMENTO E XESTION

Os chamamentos para a formalizacion dos nomeamentos/contratacions realizaranse en base a orde de prelaciéon
vixente, en cada momento, entre os/as integrantes da bolsa de traballo; e, polo tanto, respectando a posicion ordinal (por
orde descendente) que, en cada momento, ostenten nela.

En caso de oferta simultanea de varias contratacions, estas ofreceranse en bloque , para a sula eleccion segundo
a orde de prelacion de aspirantes. En calquera caso, os chamamentos e posteriores coberturas de postos terdan que
respectar a normativa vixente aplicable en materia laboral, garantido que o nomeamento ou formalizacion de contrato non
conculque a dita normativa nin ocasione a creacion ou consolidacion de situacions irregulares.

Os chamamentos realizaranse por via telefénica e correo electrénico, ao nimero e direcciéon de correo electrénico
facilitados, polo/as integrantes da bolsa de traballo, no momento de terse presentado ao proceso selectivo para a sua
creacion; asi, en aras a unha adecuada eficacia deste procedemento, os/as interesados/as deberan comunicar ao Conce-
llo, baixo a sua responsabilidade, calquera alteracion destes datos de contacto, a efectos de chamamento, que se puidera
ter producido.

O proceso iniciarase mediante o envio dun primeiro correo electrénico e a continuacion realizarase unha primeira cha-
mada telefonica. Realizaranse un maximo de tres chamadas telefénicas, durante unha mesma xornada laboral (entendida
dende as 9:00 as 14:00 horas), a distintas horas e cun intervalo minimo dunha hora. No caso de non terse producido res-
posta as ditas chamadas, remitirase un correo electrénico final (dentro da mesma xornada). Tanto na chamada telefénica
como no correo electrénico de inicio indicarase, como minimo, a tipoloxia/modalidade da incorporacion temporal ofertada,
0 prazo maximo para a resposta e o nimero de teléfono e correo electrénico para poder contactar, a tales efectos, co
Concello. Darase un prazo maximo de UN DIA HABIL seguinte aos dos chamamentos ou envios de correos electrénicos, e
de non producirse se entende que rexeita a oferta realizada.

a) De non terse producido ningun tipo de resposta ao chamamento (no prazo maximo antedito), aplicaranse ao/a
integrante os mesmos efectos, en relacion coa sua situacion na bolsa, que os previstos para os supostos de rexeitamento
inxustificado do chamamento e, polo tanto, nos termos do sinalado a continuacion, implicara o seu pase ao ultimo lugar da
bolsa; e asi, sucesivamente, para cada un dos/as integrantes que incorran en falta de resposta.

b) De terse respondido a dito chamamento, no prazo sinalado, procederase do seguinte xeito:

b.1.- No suposto de rexeitamento da oferta, o/a interesado/a debera alegar algunha das causas/situacions xustifica-
das que a continuacion se relacionan, e todas elas deberan acreditarse documental e fidedignamente no prazo maximo de

3 dias habiles dende o dito rexeitamento. De cumprise co antedito, conservara a sua posicion ordinal dentro da bolsa; de
non ser asi, pasara ao ultimo lugar desta.

As ditas causas/situacions de rexeitamento xustificado seran as seguintes:

1. Concorrencia de parto, permiso por nacemento, adopcién ou acollemento, permiso de paternidade, risco durante o
embarazo, risco durante o periodo de lactacion natural e/ou situacions asimilables.

2. Estar en situacion de incapacidade temporal transitoria por continxencias comuns ou profesionais, acreditado co
correspondente parte médico de baixa.

3. Estar en situacion de servizo activo en calquera Administracion Publica ou entidade integrante do sector publico,
ou ter sido seleccionado/nomeado e atoparse en prazo de toma de posesion ou contratacién para acadar a dita situacion

4. Estar nalgunha das situacions de servizos especiais contemplada pola normativa de aplicacion
5. Ter vixente un contrato de traballo cunha empresa/entidade privada, ou exercer como auténomo.

b.2.- No suposto de aceptacién da oferta, a Alcaldia resolvera a incorporacion, na modalidade de emprego que proceda
e na data prevista ao efecto, do/a integrante da bolsa chamado e que tena aceptado, ao que se lle requirira para que antes
desta no prazo concreto sinalado ao efecto, presente a seguinte documentacion:

a) Declaracion responsable na que fara constar e manifestara (sen prexuizo da responsabilidade na que, no seu caso,
e por falsidade na dita declaracion, puidese incorrer):

1. Aceptacion expresa do nomeamento ou contratacion, segundo proceda

2. Seguir reunindo todos e cada un dos requisitos esixidos, e acreditados, no momento de terse presentado ao proceso
selectivo.

3. Non estar separada ou separado mediante expediente disciplinario do servizo de calquera das administracions
publicas ou dos drganos constitucionais ou estatutarios das comunidades auténomas, nin atoparse en inhabilitacion
absoluta ou especial para emprego ou cargo publico por resolucion xudicial, cando se trate de acceder ao corpo ou escala
de funcionarios/as do que a persoa tivera sido separada ou inhabilitada.

4. Non estar incurso/a en causa algunha de incapacidade nin de incompatibilidade, de conformidade coa normativa
aplicable, que imposibilite a ocupacion e desempeno do posto.

b) Xustificacion do ndmero de afiliacion a seguridade social
c) Acreditacion documental da conta bancaria na que se farian os seus ingresos nominais
d) Acreditacién documental da veracidade dos méritos e titulacion previstos nas bases de seleccion, se fora necesario.

e) Certificado de delitos de natureza sexual, que por Lei Organica 1/1996, de proteccion xuridica do menor, modificada
pola Lei 26/2015 e a Lei 45/2015, de voluntariado, establecen a obriga de que se aporten certificados negativos do
Rexistro Central de Delincuentes Sexuais para todos os profesionais e voluntarios que traballen en contacto habitual con
menores.

f) Reconecemento médico acreditativo de non padecer enfermidade ou defecto fisico que imposibilite 0 normal exercicio
da funcién: realizarase polo Concello de oficio antes da incorporacion ao posto de traballo.

No caso de que, no prazo sinalado, non cumprira coa presentacion da referida documentacion (ou desta se deducira
que non reudne 0s requisitos esixidos), ou ben non procedera a incorporacion entenderase que renuncia/ desiste dos seus
dereitos inherentes, de tal xeito que non se procedera a sua efectiva incorporacion e a Alcaldia propora e resolvera a
incorporacion do/a aspirante que ocupe a seguinte posicion ordinal na bolsa; e ademais, pasara a ocupar o ultimo lugar
da bolsa.

12.4.- BAIXA DEFINITIVA

O rexeitamento inxustificado, incumprimento da presentacion da documentacion previa a incorporacion e/ou do prazo/
datas fixados ao efecto, dara lugar a sda baixa definitiva na bolsa.

Igualmente, tamén seran causas de baixa definitiva as seguintes:

1. Solicitude de baixa voluntaria por parte dos/as integrantes da bolsa.

2. Non reunir os requisitos requiridos (ou terse producido falsidade na acreditacion destes)
3. Ter sido separado ou inhabilitado do servizo publico.

4. Falecemento, incapacidade permanente ou cumprimento da idade ordinaria de xubilacién fixada, de ser o caso, en
cada momento.

5.- O desistimento ou renuncia do posto de traballo, unha vez aceptada expresamente a contratacion.

12.5.- FIN DA RELACION DE EMPREGO E REINGRESO NA BOLSA

0 persoal que se tefa incorporado ao abeiro destas bolsas finalizara a sua relacion de emprego, ademais de polas
causas xerais que determinan a perda da condicion de empregado publico, cando rematen as causas que tiveran motivado
a dita incorporacion e a contratacién correspondentes ou, no seu caso, concorra algunha das restantes causas de finaliza-
cion legalmente previstas, segundo o caso. Ao producirse a finalizacién da sua relacién de emprego regresara a posicion
ordinal que, en cada momento, lle corresponda dentro da bolsa.

12.6.- SITUACIONS ORDINARIAS NAS QUE SE PODERAN ATOPAR 0S/AS INTEGRANTES DE CADA UNHA DAS BOLSAS

a) Dispoiiible. O/a aspirante atépase a espera de ser chamado/a. Finalizada a vixencia do correspondente contrato pa-
sarase novamente a situacion de “disponible”, mantendo a posicién ordinal anterior na bolsa de orixe, agas nos supostos
excepcionais sinalados no artigo 12.4.

b) En suspension. Situacién na que se atopa o/a aspirante que comunicou de forma fidedigna a solicitude de non
realizar chamamentos para posibles coberturas. Esta situacion perdurara ata a comunicacién expresa do aspirante na que
manifeste a finalizacién desta situacion para pasar ou a situacion de “disponible” ou de “baixa”.

c) Baixa definitiva: Implica a exclusion definitiva da bolsa, e se derivara dos supostos/circunstancias sinalados no
artigo 12.4.

12.7.- PERIODO DE PROBA

A persoa que resulte seleccionada e sexa contratada como persoal laboral do Concello quedara suxeita a un periodo
de proba dun (1) mes, conforme ao disposto no artigo 24.2 do Texto Refundido da Lei de Emprego Publico de Galicia asi
como no artigo 14 do ET respectivamente. A non superacion do periodo de proba implicara o despedimento da persoa
nomeada e a baixa na lista correspondente en que se realizou o chamamento durante un periodo de seis meses. Esta
decision non xera dereito a indemnizacion nin conleva responsabilidade algunha para a Administracion. O periodo de proba
ten por finalidade valorar a idoneidade profesional, a adaptacién a contorna de traballo e a capacidade de desempeio das
tarefas propias do posto. A superacion do periodo de proba non conleva dereito & consolidaciéon do posto nin a adquisicion
da condicién de funcionario de carreira, ao tratarse dun nomeamento de caracter temporal.

13.-DEREITO SUPLETORIO E XURISDICION.

No non sinalado nas presentes bases, estarase ao establecido na normativa basica sobre seleccion de persoal ao
servizo da Administracion Local, Estatuto dos Traballadores e demais normas que resulten de aplicacion. En canto a posi-
bilidade de dirimir as controversias que se produzan na aplicacién daqueles instrumentos normativos seran competentes
aos 6rganos pertencentes a Xurisdicion Contencioso-Administrativa.

14.- RECURSOS.

Contra a resolucion, que € definitiva en via administrativa e pola que se aproban as bases desta convocatoria poderan
os interesados interponer potestativamente recurso de reposicion ante a Alcaldia do Concello de Carino, no prazo dun mes
contado a partir do dia seguinte ao da sua publicacién segundo o previsto nestas bases ou directamente recurso conten-
cioso administrativo, ante o Xulgado do Contencioso Administrativo de Ferrol, no prazo de dous meses e na forma prevista
na Lexislacion reguladora de dita Xurisdiccion, sen prexuizo de que poida interpofer calquera outro que estime procedente.

Contra os acordos adoptados polo Tribunal de seleccién podera interpoierse o recurso de alzada no prazo de un mes
contado a partir do dia seguinte a notificacion do acto ou acordo do Tribunal de seleccién. O recurso podera interponerse
ante o 6rgnao que ditou o0 acto ou ante o 6rgano competente para resolvelo. O érgano competente para a resolucion sera
o Alcalde. O prazo maximo para ditar resolucion e notificar a mesma sera de tres meses.

Asemesmo, todos os actos administrativos derivados da presente convocatoria, asi como da actuacion do Tribunal,
poderan ser impugnados polos interesados/as nos casos e forma establecidos na Lei de Procedemento Administrativo
Comtun das Administracidons publicas e normas vixentes concordantes.

A presentacion de reclamacions non suspendera a prosecucion do proceso selectivo, salvo que asi o decida o érgano
convocante do mesmo.

ANEXO |: MODELO DE INSTANCIA.

D/D?

DNI/NIE

DOMICILIO:

CP:

LOCALIDADE:

TELEFONO:

CORREO ELECTRONICO:

EXPONO:

Que desexo participar no proceso selectivo convocado polo Concello de Carino para unha BOLSA DE TRABALLO DE
TRABALLADOR/A SOCIAL.

DECLARO RESPONSABLEMENTE:
l.- Que retino todos os requisitos esixidos referidos a data de finalizacién do prazo sinalado para a presentacion da

solicitude nas bases de seleccion, que conezo e acepto, e que son certos os datos que figuran nesta instancia, e compro-
métome a xustificalos documentalmente cando sexa requirido para iso.

Il.- Non estar separado/a mediante expediente disciplinario do servizo de calquera das Administracions publicas, de
non estar en situacién de suspension de funciéns, nin estar inhabilitado/a para o exercicio de funciéns publicas e de non
estar incurso en causa de incompatibilidade ou incapacidade, asi como non padecer enfermidade nin eiva fisica que impida
o normal desenvolvemento das funciéns correspondentes ao posto.

Polo exposto, SOLICITO:

Ser admitido no proceso de seleccion da BOLSA DE TRABALLO DE TRABALLADOR/A SOCIAL (PERSOAL LABORAL TEM-
PORAL) achegando para estes efectos a seguinte documentacion:

- D.N.I, pasaporte ou documento de identificacion equivalente e acreditativo da nacionalidade do aspirante.

-Titulacién esixida na presente convocatoria.

-No seu caso, acreditacion do cofiecemento da lingua galega, nivel Celga 4 ou equivalente.
Carino, @...cceeeeeieienenns (o = TN 2026

Asdo (Nome e apelidos)

ANEXO lI: TEMARIO:
PARTE XERAL
Tema 1. A Constitucion espanola de 1978: caracteristicas. Estrutura. Contido. Principios xerais. Dereitos e liberdades.

Tema 2. O Estatuto de autonomia de Galicia. Titulo preliminar. O poder galego: o Parlamento. A Xunta e o seu presiden-
te. As competencias de Galicia.

Tema 3. O réxime local. Regulacioén xuridica. O municipio: concepto e elementos: Territorio e poboacién. Organizacién.
Competencias. Organizacién municipal. Organos de goberno municipais. O alcalde, Os concelleiros. A Xunta de Goberno
Local. Organos complementarios.

Tema 4. Lei 39/2015, de 1 de outubro, do procedemento administrativo comun das Administraciéns Publicas. Das
disposicions sobre o procedemento administrativo comun: Garantias do procedemento. Iniciacion do procedemento. Orde-
nacion do procedemento. Instrucién do procedemento. Execucién. Finalizacién do procedemento. A tramitacién simplificada
do procedemento administrativo comun.

Tema 5. Lei 40/2015, do 1 de outubro, do Réxime xuridico do sector publico. Disposicions xerais. Dos érganos das
Administracions Publicas: 6rganos administrativos, competencias, érganos colexiados, abstencion e recusacion.

Tema 6. Lei 19/2013, de 9 de decembro, de transparencia, acceso a informacion publica e bo goberno. Transparencia
da actividade publica. Lei organica 3/2018, do 5 de decembro, de proteccion de datos persoais e garantia dos dereitos
dixitais. Disposicions xerais. Principios da proteccion de datos. Dereitos das persoas. Responsable e encargado do trata-
mento de datos. Réxime sancionador.

Tema 7. Lei Organica 3/2007, do 22 de marzo, para a igualdade efectiva de mulleres e homes: Obxecto e ambito da lei.
O principio de igualdade e a tutela contra a discriminacion. Politicas publicas para a igualdade. Decreto lexislativo 2/2015,
do 12 de febreiro, polo que se aproba o texto refundido das disposicions legais da Comunidade auténoma de Galicia en
materia de igualdade: As condicions de emprego en igualdade na Administracion publica galega.

Tema 8. O persoal ao servizo das Administraciéns Publicas: Clases de persoal. Adquisiciéon e perda da relacién de
servizo. Dereitos individuais. Deberes e cédigo de conducta. Xornada de traballo permisos, licenzas e vacacions. Dereitos
retributivos. Incompatibilidades.

Tema 9.Real Decreto Lexislativo 2/2004, do 5 de marzo, polo que se aproba o Texto refundido da Lei reguladora das
Facendas locais. Recursos das facendas locais: Enumeracion. Imposicién e ordenacién dos tributos locais. Taxas. Prezos
Publicos. Contribuciéns especiais. Impostos locais: enumeracion, natureza e feito imponible. Os orzamentos: Contido e
aprobacion.

Tema 10. Contratos do Sector Publico. Obxecto e ambito de aplicacién. Delimitacion dos tipos contractuais. Partes do
contrato: ()rgano de contratacion. Obxecto, orzamento base de licitacién, valor estimado, precio e a sua revisién. Compe-
tencias e normas especificas de contratacion nas entidades locais.

PARTE ESPECIFICA

Tema 11.- Fundamentos, principios e funciéns do traballo social. O obxecto do traballo social: suxeito, obxecto e con-
tido. Niveis de intervencion no traballo social. O proceso metodol6xico no traballo social: diagndstico social, planificacion,
programacion, execucién e avaliacion. Incorporacién do principio de transversalidade a planificacién social.

Tema 12.- Modelos de intervencion social tradicionais: modelo sistémico, modelo humanista, modelo condutual-cogni-
tivo centrado na persoa. Novos modelos de intervencion social: modelos construccionistas, modelos orientados ao cambio
tecnoldxico e modelos sostibles.

Tema 13.- Técnicas en traballo social: instrumentais, de cofiecemento, de diagnéstico, de intervencion, e de avaliacion.
Deontoloxia e ética profesional: o cddigo deontoléxico dos/as profesionais do traballo social.

Tema 14.- O traballo social no sistema de servizos sociais. Servizos sociais: concepto. Os servizos sociais e a Adminis-
tracion publica a nivel estatal, autonémico e local, organizacion e competencias. Os servizos sociais comunitarios.

Tema 15.- Os servizos sociais especializados. Concepto. Competencias, organizacion. Servizos, prestacions, progra-
mas e equipamentos. As institucions e a relacion coa sociedade. Intervencion social en institucions residenciais.

Tema 16.- Intervencion social en infancia e adolescencia. Os malos tratos na infancia. Intervencion social con familias:
modelos de intervencion familiar e diversidade familiar. Acollemento familiar. Adopcion. Programas de actuacion. Equipos
do menor: composicién, funcions e metodoloxia de intervencion. Medidas de proteccion de menores.

Tema 17.- Intervencion coas mulleres en situacion de vulnerabilidade. Violencia de xénero e violencia doméstica:
definicion. Politicas de igualdade en Galicia: recursos, organizacion administrativa.

Tema 18.- Intervencién social e discapacidade: discapacidade fisica, psiquica e sensorial. Necesidades sociais e
recursos. Os dereitos das persoas con discapacidade: na Convencion Internacional sobre os Dereitos das Persoas con
Discapacidade, no texto refundido da Lei Xeral de dereitos das persoas con discapacidade e da sua inclusién social, apro-
bado polo Real Decreto Lexislativo 1/2013, do 29 de novembro, e na Estratexia Espanola sobre Discapacidade 2022-2030.

Tema 19.- Intervencion social coas persoas maiores: o traballo social coas persoas maiores, en institucions e na
comunidade. Necesidades sociais e recursos. O idadismo e a discriminacién das persoas maiores no exercicio dos seus
dereitos. O maltrato nas persoas maiores: fisico, psicoléxico, emocional. Actuacién coordinada contra o maltrato de per-
soas maiores ou con discapacidade en Galicia.

Tema 20.- Intervencidn social e condutas aditivas. A Estratexia Nacional sobre Adicciéns 2017-2024: problemas aso-
ciados ao consumo e as conductas aditivas e o seu impacto social, obxectivos xerais, valores e principios reitores. O Plan
de Trastornos Aditivos de Galicia: principios reitores, obxectivos xerais e linas estratéxicas.

Tema 21.- Intervencién social e inclusién social: Pobreza e exclusién social: conceptos. Grupos de poboacién vulnera-
bles: necesidades sociais e recursos.

Tema 22- Intervencion social e espazo sociosanitario. O Plan marco de atencién sociosanitaria de Galicia: perfis de
persoas con necesidades sanitarias e sociais e linas de actuacion. A Rede Galega de Atencién Tempera e o Protocolo de
coordinacioén, intervencion e derivacion interinstitucional en atencion tempera.

Tema 23- A Lei 13/2008, do 3 de decembro, de Servizos Sociais de Galicia.

Tema 24- O Decreto 254/2011, do 23 de decembro, polo que se regula o réxime de rexistro, autorizacion, acreditacion
e a inspeccioén dos servizos sociais en Galicia.

Tema 25 - Formas de prestacion dos servizos sociais en Galicia. O réxime de concertos sociais: o Decreto 229/2020,
do 17 de decembro, polo que se desenvolve o réxime de concertos sociais no ambito da Comunidade Auténoma de Galicia.

Tema 26- A Orde do 18 de agosto de 2000, da Conselleria de Sanidade e Servizos Sociais, pola que se aproba o
Estatuto basico dos centros de servizos sociais da Comunidade Auténoma de Galicia.

Tema 27- O Decreto 40/2014, do 20 de marzo, polo que se crea a Axencia Galega de Servizos Sociais e se aproban 0s
seus estatutos. O Consorcio Galego de Servizos de Igualdade e Benestar.

Tema 28 - O Decreto 89/2016, do 30 de xuno, polo que se regula a creacién, o uso e 0 acceso a historia social Unica
electronica. A historia social Unica electronica.

Tema 29 - O sistema espanol de Seguridade Social. Prestacidons non contributivas. modalidades e requisitos. A Lei
19/2021, do 20 de decembro, pola que se establece o ingreso minimo vital: requisitos e obrigas dos beneficiarios.

Tema 30 - A Lei 39/2006, do 14 de decembro, de Promocién da Autonomia Persoal e Atencién as persoas en situacion
de dependencia: titulo preliminar, titulo | e titulo Il.

Tema 31- O Decreto 142/2023, do 21 de setembro, polo que se regulan o procedemento para o reconecemento da
situacion de dependencia e do dereito as prestaciéns do Sistema para a autonomia e atencién a dependencia, o proce-
demento para a elaboracién do Programa individual de atencion e a organizacion e funcionamento dos 6rganos técnicos.

Tema 32- O Decreto 149/2013, de 5 de setembro, polo que se define a carteira de servizos sociais para a promocion
da autonomia persoal e atencidén as persoas en situacion de dependencia e se determina o sistema de participacion das
persoas usuarias na financiacion do seu custo: titulo |, titulo Il e titulo Ill. Compatibilidade dos servizos e prestacions para
a atencion das persoas en situacion de dependencia.

Tema 33 - A Lei organica 1/1996, do 15 de xaneiro de proteccion xuridica do menor, de modificacion parcial do Cédigo
Civil e da Lei de Axuizamento Civil.

Tema 34 - A Lei 3/2011, do 30 de xuio, de apoio a familia e & convivencia de Galicia: titulo | e titulo Il.

Tema 35 - O Decreto192/2015, do 29 de outubro, polo que se define a Carteira de servizos sociais de familia, infancia
e adolescencia.

Tema 36 - A Lei 10/2013, do 27 de novembro, de inclusion social de Galicia. A renda de inclusién social de Galicia
(RISGA) e as axudas de inclusion social (AlS) e a sua regulacion no Decreto 14/2019, do 31 de xaneiro, de desenvolve-
mento da Lei 10/2013, do 27 de novembro, de inclusién social de Galicia, no relativo a tramitacién da renda de inclusion
social de Galicia e das axudas de inclusién social.

Tema 37 - O Decreto 61/2016, do 11 de febreiro, polo que se define a Carteira de servizos sociais de inclusion, e a
Orde do 25 de xaneiro de 2008 pola que se regulan os requisitos especificos que deben cumprir os centros de inclusion
e emerxencia social.

Tema 38 - Decreto 2/2015, de 12 de febreiro, polo que se aproba o texto refundido das disposicions legais da
Comunidade Auténoma de Galicia en materia de igualdade: Disposicions xerais. Integracion transversal do principio de

igualdade nas actuaciéns da Administracion xeral e do sector publico autonémico de Galicia. Apoio @ conciliacion e a
corresponsabilidade.

ALCALDIA-PRESIDENCIA DO CONCELLO DE CARINO

O Concello de Cariiio é o Responsable do tratamento dos datos persoais do Interesado e informao de que estes datos
se trataran de conformidade co disposto no Regulamento (UE) 2016/679, de 27 de abril (GDPR), e a Lei Organica 3/2018,
de 5 de decembro (LOPDGDD), por interese lexitimo do Responsable, facilitandolle a seguinte informacién do tratamento:

Fin do tratamento: facer participe ao Interesado nos procesos de seleccion de persoal mediante a valoracién do seu
curriculo, levando a cabo unha analise do perfil do solicitante co obxectivo de seleccionar ao mellor candidato para o posto
vacante do Responsable.

Lexitimacion do tratamento: consentimento explicito do interesado (art. 6.1.a GDPR).

Criterios de conservacion dos datos: conservaranse durante un prazo maximo de un ano, transcorrido o cal se procedera
a supresion dos datos garantizandolle un total respecto a confidencialidade, tanto no tratamento como na sua posterior
destrucion. Neste sentido, transcorrido o citado prazo, e se desexa continuar participando nos procesos de seleccion do
Responsable, rogamoslle nos remita novamente o seu curriculo.

Actualizacion dos datos: en caso de producirse algunha modificacion nos seus datos, rogamoslle nolo comunique por
escrito o antes posible, con obxecto de manter os seus datos debidamente actualizados.

Comunicacion dos datos: non se comunicaran os datos a terceiros, agas obriga legal.

Dereitos que asisten ao Interesado:

- Dereito a retirar o consentimento en calquera momento.

- Dereito de acceso, rectificacion, portabilidade e supresion dos seus datos e a limitacién ou oposicion ao seu tratamento.

- Dereito a presentar unha reclamacion ante a Autoridade de control (www.aepd.es) se se considera que o tratamento
non se axusta a normativa vixente.

Datos de contacto para exercer os seus dereitos:

Concello de Carino - Avenida da Paz, 2, 15360 Carino (A Corufa) E-mail: concello@concellocarino.gal

SEGUNDO: Publicar as bases da convocatoria no taboleiro de anuncios da sede electrénica do Concello de Carino, € no
Boletin Oficial da Provincia da Coruna.

Carino, 11 de febreiro de 2026
A Alcaldesa
Asdo: Ana M? Lépez Fernandez

2026/838

